
Nik, IÑIGO ROLDAN CATALAN jaunak, Oñatiko Udal idazkari naizen honek,

Toki Araubidearen Oinarriak arautzen dituen 7/1985 Legearen 92. bis artikuluaren eta
gaikuntza  nazionala  duten  toki-administrazioko  funtzionarioen  araubide  juridikoa  arautzen
duen martxoaren 16ko 128/2018 Errege Dekretuaren 3. artikuluan xedatutakoaren arabera

Honako hau EGIAZTATZEN DUT:

Idazkaritza  honetan  nire  ardurapean  dauden  datuen  arabera,  Tokiko  Gobernu
Batzarrak,  2023ko ekainaren 9an, ohiko bilkuran, besteak beste, honako erabaki hau hartu
zuen, eta hitzez hitz transkribatuta dio:

2.-  Onartzea,  hala  badagokio,  Alkateak  gai  honi  buruz  egindako  proposamena:  Kirol  elkarte  eta  taldeen
dirulaguntzen onuradunak onartzea norgehiagoka-prozeduraren bidez.

Alkate-udalburuaren 2023ko ekainaren 7ko proposamenak dio:

Gaia: Kirol elkarte eta taldeen dirulaguntzen onuradunak onartzea norgehiagoka-prozeduraren bidez.

Oskar Carrascal Gonzalez jaunak, Oñatiko kirol batzordearen idazkariak, ziurtatzen du 2023ko maiatzaren
16ko dataz kirol batzordeak honako DIKTAMENA eman zuela:

“Kirol elkarte eta taldeei dirulaguntzak 2023

Osoko Bilkurak, 2023ko otsailaren 23an, ohiko bilkuran, besteak beste, honako erabaki hau hartu zuen: kirol arloko
dirulaguntzen  oinarri  arautzaileak  eta  2023ko  deialdia  onartzea.  Ondorioz,  bi  dirulaguntza  lerro  ezberdinetan
dirulaguntza eskaerak egiteko deialdiak abiarazi zen: 

1.- Oñatiko Udalerriko kirol elkarteek kirola sustatzeko antolatzen dituzten  ekintzetarako diru-laguntzak

2.- Kirol arloan ohiz kanpoko jarduerak antolatzeko diru-laguntzak

Horrela,  Udal  kirol  batzordeak,  eskaerak  jasotzeko  deialdia  egin  zuen,  eta  diru-laguntzak  emateko  lehiaketa
prozesu irekia abiarazi. Eskaerak egiteko epea apirilaren 21ean amaitu zen, guztira herriko hamabi kirol talde eta
elkartek dirulaguntza eskaera egin dutelarik. Bestalde, hainbat eskatzailek ez dute aurkeztu eskaerarekin batera
eman  behar  zuten  dokumentazioa  edo  akatsekin  aurkeztu  dute  dokumentazioa,  eta  Administrazio  Publikoen
Administrazio Prozedura Erkideari buruzko urriaren 1eko 39/2015 Legearen 68. Artikuluarekin bat eginez, akatsak
zuzentzeko errekerimendua egin die Udal kirol zerbitzuak hamar eguneko epea emanez falta zaien dokumentazioa
aurkezteko.

Horrela bada, akatsak zuzenduta eta eskatzaileei falta zitzaien dokumentazioa aurkeztuta, Udal kirol batzordeak
honako dirulaguntzak esleitzea proposatzen ditu:

“Oñatiko  Udalerriko  kirol  elkarteek  kirola  sustatzeko  antolatzen  dituzten   ekintzetarako  diru-laguntzak”
dirulaguntza lerroari dagokionez, kirol elkarte bi egin dute eskaera. Horrela bada, dirulaguntzen araudiak jasotzen
dituen  irizpideen  balorazioan  oinarrituz,  herriko  kirol  elkarteei  honako  diru-laguntza  ematea  proposatzen  du
batzordeak:

Kod. KIROL ELKARTEA  ESKAERA
1 Antxintxiketan-Orientazio Eskola 1,480.00 €    
2 Amillena 580.00 €       

Bestalde, “Kirol arloan ohiz kanpoko jarduerak antolatzeko diru-laguntzak” dirulaguntza lerroari dagokionez,
zortzi kirol talde edo/eta kirol elkartek bideratu dituzte eskaerak, urtean zehar bederatzi kirol ekintza ezberdin
antolatzeko.  Horrela  bada, aipaturiko  araudiak jasotzen dituen irizpideen balorazioan oinarrituz,  herriko  kirol
elkarte eta taldeei honako dirulaguntza ematea proposatzen du batzordeak:

Kod. KIROL ELKARTEA  ESKAERA
1 Oñatiko Antxintxiketan Kirol Elkartea 885.00 €       
2 Eraun Torreauzo Auzo Elkartea 1,750.00 €    
3 Herriko Pilota Txapelketa 2,200.00 €    
4 Herriko Futbol Txapelketa 1,595.00 €    
5 Oñatiko Mendi Martxa 2,500.00 €    
6 Txantxiku Arkulariak
7 Txantxiku Arkulariak
8 Udana Automobilismo Kirol Taldea 800.00 €       
9 Pago-Uso 686.00 €       

582.14 €       

Horrela bada, eta dirulaguntzen oinarrietan jaso bezala, Udal kirol batzorde informatiboak entitate ezberdinei
egokitutako diru-laguntza proposamena onartzearekin batera dirulaguntzen %60a, ordaintzea onartu du. 

Dirulaguntzaren  beste  zatia,  diru-laguntzaren  %40a,  eskatzaileek  Udalari  jardueraren  memoria,  memoria
ekonomikoa eta ziurtagiriak aurkeztu ondoren ordainduko zaie, badagokie, dirulaguntzak zuritu ondoren. 

Halaber, batzordeak eskatzaileei gogorarazi nahi die, fakturen bidez justifikatutako gastuak soilik jasoko dutela
dirulaguntza, ez bestelakoak. 

Azkenik,  ekintzen memoriak eta  dirulaguntzaren  zuriketa aurkezteko azken eguna 2023ko abenduaren 1a  dela
gogorarazten zaie dirulaguntza esleipendunei.

Onartutako  dirulaguntzen  gastua  2023.  urteko  Udal  gastuen  aurrekontuetako  1  0700.481.341.00.04  2023  (283)
partidaren kontra joango da.”

Hau guztia, Diru-laguntzei buruzko azaroaren 17ko 38/2003 Lege Orokorrak eta hura garatzen duen Erregelamenduak
(887/2006 Errege Dekretua) eta Udalaren Diru-laguntzei buruzko Ordenantza Orokorrak ezarritakoa kontuan hartuta.

38/2003. Legean nabarmentzekoak dira artikulu hauek:
30.2 artikulua: “Justifikazio-kontua ematea onuradunaren edo erakunde laguntzailearen nahitaezko egintza da,
eta bertan sartu behar dira, aitortzailearen erantzukizunpean, gastuaren egiaztagiriak edo diru-laguntzaren xedea
bete  dela  egiaztatzeko  balio  juridikoa  duen  beste  edozein  dokumentu.  Justifikazio-kontuaren  forma eta  hura
emateko epea diru-laguntza publikoak arautzen dituzten oinarrietan zehaztuko dira.”

34.3 artikulua: “Onuradunak diru-laguntzaren xede den jarduera, proiektua, helburua edo portaera gauzatu izana
justifikatu ondoren ordainduko da diru-laguntza, diru-laguntza arautzen duen araudian ezarritakoaren arabera.
Justifikaziorik ez badago edo lege honen 37. artikuluan aurreikusitako arrazoiren bat gertatzen bada, diru-laguntza
osorik edo zati batean kobratzeko eskubidea galduko da.”

Halaber, 32/2018 Foru Dekretua, abenduaren 27koa, Gipuzkoako toki-sektore publikoko entitateen barne
kontrolaren araubide juridikoa erregulatzen duena, bere 3. Artikuluan 1 eta 2 ataletan honakoa xedatzen du:
“1. Tokiko sektore publikoaren jarduera ekonomiko-finantzarioaren barne kontrola organo kontu-hartzaileak egingo
du eginkizun kontu-hartzailearen eta kontrol finantzarioaren bidez. Bi ariketa moduetan, 21/2003 Foru Arauaren
68. artikuluan aipatutako eraginkortasun eta efizientzia kontrola ere sartuko da. 
2.  Eginkizun  kontu-hartzailearen  xedea  da  toki  entitatearen  eta  bere  organismo  autonomoen  egintzak
kontrolatzea,  haien  sailkapena  edozein  izanik  ere,  baldin  eta  egintza  horien  ondorioz  eskubideak  onartu  edo
gastuak egiten badira, bai eta haietatik eratortzen diren sarrerak eta ordainketak nahiz haien funts publikoen
inbertsio  edo  aplikazio  orokorra  ere,  ziurtatu  nahi  baita  haien  kudeaketa  kasu  bakoitzean  aplikagarri  diren
xedapenekin bat datorrela.”

Jasota dago kreditu egokia eta nahikoa dagoela.

Azaldutakoagatik, kirol batzordearen onetsiarekin, tokiko gobernu batzarrari honako hau proposatzen diot:

Lehenengoa.- Kirol batzordeak onarturiko onuradunen banaketa berrestea.

Bigarrena.- 2023ko dirulaguntzen deialdia ebaztea eta dagokion gastua baimentzea 1 0700.481.341.00.04 2023 (283)
partida eta bere lotespen mailaren kontura goian aipaturiko baldintzapean. 

Hirugarrena.- Onarpenarekin batera onuradun zein norbanako bakoitzari dirulaguntzaren %60a ordaintzea. 

Egitasmoak burutu ondoren, jardueren memoria eta jardueren kostu ekonomikoa aurkeztu beharko dute.

Jardueren likidazioa onartu ondoren eta ekitaldi guztiak burutu direla egiaztatutakoan, beharrezko dokumentazio
guztia aurkezten bada eta gastu ekonomikoa dagokion gastu frogagarrien bidez justifikatzen bada, dirulaguntzaren
(%40) onatu eta ordainduko da. 

Laugarrena.- Ebazpen hau laburtuta Gipuzkoako Aldizkari Ofizialean argitaratzea. 

Argitalpen honek banakako jakinarazpena ordezkatuko du. Jakinarazpena egitzat joko da eta lege ondorioak izango
ditu ebazpeta argitaratu eta biharamunetik hasita. Interesdunek, Oñatiko Udaleko webgunean  (https://www.xn-
oati-gqa.eus/eu) kontsultatu ahalko dute ebazpenaren eduki osoa. 

Bostgarrena.- Dirulaguntza hauen onuradunak Datu Base nazionalean (BDNS) argitaratzea.

Seigarrena.- Erabakia Kontuhartzaile eta Diruzain sailari jakinaraztea, dagozkion ondorioak izan ditzan.
---

Gaia  aztertuta  eta  gastuari  dagokionez  kontu-hartzailearen  oniritziarekin,  Tokiko  Gobernu  Batzarrak
aurreko proposamena onartzea erabaki du aho batez.

Ziurtagiri  hau  dagokion  akta  onartu  baino  lehen  ematen  da,  eta  ohartarazita  geratzen  da,
2568/1986  Errege  Dekretua,  azaroaren  28koa,  Toki  Erakundeen  Antolaketa,  Jarduera  eta  Araubide
Juridikoaren Erregelamendua onartzen duen 206 artikuluaren arabera.

Honela jasota gera dadin eta bere ondorioak izan ditzan hau sinatzen dut sinadura digitalean 
ageri den datan.

      Alkatearen O.I.                                                                               IDAZKARIA

   Izaro Elorza Arregui                                                                         Iñigo Roldan Catalan

